
sambands. Tilkynning um ráðstöfun þessa, studd skriflegu samþykki búnaðarsambands og 
eigenda viðkomandi lögbýla, skal hafa borist Framleiðsluráði landbúnaðarins fyrir |. 

nóvember 1988. 

3. gr. 
Á eftir 8. gr. komi ný grein, 8. gr. a. svohljóðandi: 

Skerða skal fullvirðisrétt, sem reiknast skv. ákvæðum þessa kafla, taki framleiðandi út 
ófryst kjöt og slátur úr afurðastöð umfram eftirfarandi mörk: 

1. Framleiðandi á lögbýli getur tekið allt að 60 kg af ófrystu kjöti auk sláturs af eigin 

framleiðslu fyrir hvern heimilismann sem hafði þar lögheimili 1. desember 1987 skv. 

þjóðskrá. 
2. Framleiðandi utan lögbýlis getur tekið allt að 60 kg af ófrystu kjöti auk sláturs af eigin 

framleiðslu. 

Taki framleiðandi meira út en getur í 1. og 2. tl. 1. mgr., skerðist fullvirðisréttur hans um 

það magn. Jafnframt skerðist heildarfullvirðisréttur til framleiðslu á kindskjöti sbr. 2. gr. um 

sama magn. Óheimilt er að taka kjöt úr afurðastöð eftir að það hefur verið fryst. Heimild til að 
taka út kjöt eftir ákvæðum þessarar greinar án þess að það skerði fullvirðisrétt viðkomandi 

framleiðanda, fellur niður hjá þeim aðilum sem slátra utan afurðastöðvar. 
Afurðastöðvum er skylt að halda sérstaka skrá yfir allt heimtekið kjöt, þar sem fram 

koma allar sömu upplýsingar og um innlagt kindakjöt. Skrár þessara skal senda Framleiðslu- 
ráði landbúnaðarins með sláturskýrslum. Skal ráðið annast útreikninga er sýna breytingu 

fulivirðisréttar skv. reglum þessum og tilkynna það viðkomandi afurðastöð áður en fullnaðar- 
uppgjör fer fram skv. 12. gr. 

Sláturleyfishafa er skylt að merkja allt kjöt sem tekið er út úr afurðastöð samkvæmt 

ákvæðum þessarar greinar, með stimpli sem á stendur „Heimtekið - ekki verslunarvara“. 
Stimpla skal skrokka á sex stöðum alls. Hvorn helming skal stimpla á þremur stöðum, á bóg, 
hrygg og læri. 

4. gr. 

Reglugerð þessi er sett skv. heimild í lögum nr. 46, 27. júní 1985 um framleiðslu, 
verðlagningu og sölu á búvörum og öðlast gildi þegar í stað. Jafnframt er úr gildi felld 
reglugerð nr. 306 14. júní 1988. 

Landbúnaðarráðuneytið, 15. september 1988. 

Jón Helgason.   
Jón Höskuldsson. 

REGLUGERÐ 

fyrir Vatnsveitu Andakíls, Andakílshreppi. 

1. gr. 

Vatnsveitan er eign Andakílshrepps. Heimili hennar og varnarþing er í Andakílshreppi. 

2. gr. 

Hreppsnefnd Andakílshrepps fer með yfirstjórn vatnsveitunnar, sér um fjárreiður 
hennar og bókhald. Reikningsár veitunnar er almanaksárið, skulu reikningar hennar

endurskoðaðir af endurskoðendum hreppsreikninga og fylgja hreppsreikningum ár hvert. 
Heimilt er hreppsnefnd að ráða sérstakan umsjónarmann vatnsveitunnar, er hafi eftirlit 

með henni, annist viðhald hennar og endurbætur að því marki sem hreppsnefnd ákveður. 

3. gr. 

Vatnsveitunni er ætlað að sjá íbúum hreppsins milli Andakílsár og Grímsár fyrir vatni til 
heimilisþarfa og atvinnustarfsemi eftir ákvörðun hreppsnefndar. 

d. gr. 

Innheimta skal heimtaugagjald hjá nýjum notendum. 

Heimtaugagjald af hverri íbúð skal vera kr. 50 000 og kr. 70 000 af hverju lögbýli, og 
felast þar í ein íbúð og öll útihús. 

Heimtaugagjald breytist í hlutfalli við breytingar á byggingavísitölu frá 1. janúar 1988. 

5. gr. 

Skylt er þeim sem vill nota vatn frá vatnsveitunni að fara eftir fyrirmælum ráðamanna 
veitunnar um efni, lagningu og viðhald vatnsæða sinna og annað það er lýtur að vatnslögnum í 

og við hús, og að eyða ekki vatni að óþörfu. 

Heimilt er umsjónarmanni vatnsveitunnar að fara um hús og lóðir vatnsnotenda til að 

athuga vatnslagnir og gera þær ráðstafanir í þágu veitunnar sem hann telur nauðsynlegar. 

Loka má fyrir vatn meðan hreinsun eða viðgerð fer fram á geymum eða æðum veitunnar, enda 

skal slíkt tilkynnt fyrirfram ef þess er kostur. 

6. gr. 

Heimilt er að loka vatnsæðum hjá þeim sem vanrækja að gera við bilanir á pípum eða 

tækjum, eyða vatni að óþörfu eða greiða ekki vatnsskatt eða tengigjald á réttum gjalddaga. 
Fullan vatnsskatt ber að greiða fyrir þann tíma sem vatnsæðar eru lokaðar af fyrrgreind- 

um ástæðum. 

7. gr. 

Af öllu íbúðarhúsnæði á vatnsveitusvæðinu, sem sérmetið er til fasteignamats og vatni er 
veitt í, skal greiða vatnsskatt sem nemur 0,3% af fasteignamatsverði árlega, þó eigi lægra en 
kr. 3 000 sem breytist í hlutfalli við breytingar á byggingavísitölu 1. janúar 1988. 

Af öllum gripahúsum skal greiða vatnsskatt í hlutfalli við ærgildafjölda samkvæmt 
ásetningsskýrslum næstliðið haust. Búfé skal umreiknað til ærgilda samkvæmt mati Búnaðar- 
félags Íslands. 

Af hverju ærgildi skal greiða sem nemur 0,5% af meðal vatnsskatti íbúða á veitusvæðinu. 

8. gr. 

Við alla þá sem ekki falla innan ákvæða 4. og 7. greina skal gera sérstakan samning um 

vatnsafnot og gjöld, svo og gjalddaga. Að öðru leyti gilda hin ýmsu ákvæði reglugerðarinnar 

gagnvart slíkum notendum. 

9. gr. 

Hreppsnefnd er heimilt að breyta vatnsgjöldum samkvæmt reglugerð þessari um allt að 
50% til hækkunar eða lækkunar bæði í heild og einstökum liðum, fyrir eitt ár í senn. 

10. gr. 
Hreppsnefnd getur krafist þess að fyrirtæki og aðrir vatnsnotendurgreiði vatnsskatt eftir 

mæli. Skal þá vatnsveitan leggja til mæli og sjá um uppsetningu og rekstur hans. Vatnsnotandi 

greiði uppsetningarkostnað, mælaleigu og vatnsskattinn sjálfan samkvæmt gjaldskrá.

11. gr. 
Vatnsskattur innheimtist með fasteignagjöldum og fylgi gjalddögum þeirra eftir ákvörð- 

un hreppsnefndar hverju sinni. 
Greiðist skatturinn ekki á gjalddaga falla á hann dráttarvextir. Vatnsskattinn má einnig 

taka lögtaki og er hann tryggður með lögveði í eigninni næstu tvö ár eftir gjalddaga með 

forgangsveði fyrir hverskonar samningsveði eða aðfararveði. 

12. gr. 

Ákvæði til bráðabirgða. Af íbúðarhúsnæði sem áður var tengt vatnsveitu Bændaskólans á 

Hvanneyri og ekki er í eigu hans eða áður hefur verið tekið heimtaugagjald af, skal greitt 
stofngjald kr. 7 500 af hverri íbúð. Um vatnsgjöld af húseignum skólans skal fara eftir 
ákvæðum samnings hreppsnefndar Andakílshrepps og bændaskólans um yfirtöku á vatns- 
veituskólans. 

13. gr. 
Brot gegn reglugerð þessari varða sektum nema þyngri refsing liggi við samkvæmt lögum. 

Reglugerð þessi sem er samin og samþykkt af hreppsnefnd Andakílshrepps staðfestist 
hér með samkvæmt vatnalögum nr. 15 20. júní 1923 til þess að öðlast gildi þegar í stað. 

Félagsmálaráðuneytið, 6. september 1988. 

Jóhanna Sigurðardóttir. 
  

Húnbogi Þorsteinsson. 

REGLUGERÐ 

fyrir Akraneshöfn. 

I. KAFLI 

Mörk hafnarsvæðis. 

1. gr. 

1.1. Hafnarsvæði Akraneshafnar er fyrir strandlengju lögsagnarumdæmis Akraneskaup- 

staðar frá Sólmundarhöfða í suðaustri til Vestriflasartáar. 
1.2. Takmörk hafnarinnar á sjó eru: Vestriflasartá í Suðurflasarenda og þaðan í Þjótarsker, 

en að sunnan Og austan markast höfnin af beinni línu sem dregin er úr Þjótarskeri í 
vestanverðan Sólmundarhöfða. 

1.3. Takmörk hafnarinnar á landi eru fyrir strandlengju Akraneskaupstaðar frá Sólmundar- 
höfða í suðaustri með ströndinni um Langasand og Faxabraut, um göngustíg upp að 
Ferjubryggju meðfram Halakotsbakka um Akursbraut yfir Steinsvör fyrir Syðriflös og 
um Lambhúsasund með Bakkatúni en þaðan um Krókatún að Krókalóni, vestur 
Grenjar og þaðan í Vestriflasartá. 

1.4. Ytri oginnri höfn: Höfninni er skipt í tvennt, annars vegar Lambhúsasund að vestan, en 

hins vegar Krossvík að austan. Mörk ytri og innri hafnar eru dregin með línu úr enda


